Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tat-22 ta' April, 2015
Citazzjoni Numru. 880/2014

Tabib Dottor Jeffrey DALLI

VS

KUMMISSJONI DWAR IS-SERVIZZ PUBBLIKU; Ministru ghall-
Energija u Sahha; Suprintendent tas-Sahha Pubblika; Direttur (Prattiki
tar-Rizorsi Umani (Sahha) ghas-Segretarju Permanenti ghall-Ministeru
ghall-Energija u Sahha; Direttur (Immaniggar tar-Rizorsi Umani) ghas-
Segretarju Permanenti fil-Ministeru ghall-Familja u Solidarjeta’ Socjali

[I-Qorti:

Rat ir-Rikors Mahluf imressaq fit-8 ta’ Ottubru, 2014, li bih u ghar-
ragunijiet hemm imfissra, I-attur talab li din il-Qorti (a) issib li I-hatra
maghmula mill-Kummissjoni dwar is-Servizz Pubbliku ta’ “Higher
Specialist Trainee” fl-ispe¢jalita’ tal-kirurdija plastika wara s-sejha ghal
applikazzjonijiet maghmula fil-Gazzetta tal-Gvern numru 19147 tal-4 ta’
Ottubru, 2013, ma tiswiex u saret lil hinn mis-setghat moghtija mil-ligi
(“ultra vires”) ghaliex imsejsa fuq kriterji mhux misthogga u bi ksur tal-ligi;
(b) issib li fl-ghazla li |-Kummissjoni mharrka ghamlet ghal “Higher
Specialist Trainee Plastic Surgery” fid-Dipartiment tal-Kirurgija fl-Isptar
Mater Dei, ma messhiex tat marki lil dawk li applikaw ghal kwalifiki li
kienu mitluba minn kull min seta’ japplika, izda messha tat marki ghad-
differenzi fl-istatus akkademiku tal-kandidati u dan a tenur tal-Public
Administration Act u tal-Public Service Management Code; (¢) issib i
huwa kien |-aktar kandidat kwalifikat minn fost dawk kollha li wiegbu
ghas-sejha fuq imsemmija, u dan bis-sahha tal-fatt li huwa ghandu
kwalifika b’Masters Degree b’distinzjoni mill-Universita’ ta’ Edinburgu, fir-
Renju Unit, b’ricerka fil-kirurgija plastika minbarra li kellu esperjenza
medika f'dak il-gasam wisq aktar milli kellhom il-kandidati I-ohrajn; (d)
thassar u tikkancella r-rizultat ippubblikat mill-Kummissjoni mharrka fit-12
ta’ Dicembru, 2013, dwar il-hatriet ta’ “Higher Specialist Trainee Plastic
Surgery” wara s-sejha pubblika fug imsemmija u dan ladarba I-ghazla
ma kenitx imsejsa fuq kriterji misthoqqga, kienet abbuziva, kontra I-ligi u
bi ksur tal-prin€ipji ta’ gustizzja naturali; (e) issib lill-imharrkin, jew lil min
minnhom, responsabbli ghad-danni kollha li huwa garrab, konsistenti
f'telf ta’ paga, emolumenti, bonus u drittijiet ohra, stabiliti fis-sejha ghall-
applikazzjonijiet tal-4 ta’ Ottubru, 2013, u dan b’sehh minn dakinhar i
nhatru |-kandidati I-ohrajn fid-19 ta’ Frar, 2014, sal-jum tal-effettiv impieg
tieghu bhala “Higher Specialist Trainee” bl-ispe¢jalita’ fil-qasam tal-
kirurgija plastika; (f) tillikwida d-danni hekk imgarrba minnu, jekk mehtieg
billi tgabbad periti ghal dan il-ghan; u (g§) tikkundanna lill-imharrkin biex
ihallsuh id-danni hekk likwidati. Talab ukoll I-ispejjez u zamm shah il-
jedd tieghu ghal kull azzjoni ohra lilu spettanti skond il-ligi;

Rat id-degriet taghha tat-13 ta’ Ottubru, 2014, li bih ordnat in-notifika lill-
imharrkin u tat direttivi lill-attur dwar it-tressiq tal-provi min-naha tieghu;

Rat it-Twegiba Mahlufa mressqa mill-Ministru u mid-Diretturi mharrkin |-
ohrajn fis-6 ta’ Novembru, 2014, li biha lagghu ghall-azzjoni attrici billi,
b’mod preliminari, (i) qalu li I-ebda wiehed minnhom ma huwa I-
kontradittur legittimu tal-istess azzjoni billi hadd minnhom ma kellu
x’jagsam mal-process tal-ghazla mertu tal-kawza, liema process tmexxa
mill-Kummissjoni mharrka; (i) li I-kariga ta’ “Direttur Generali Sahha
Pubblika” ma tezistix; (iii) li I-attur naqgas jindika |-bazi tal-azzjoni tieghu

billi I-uniku artikolu Ii jsemmi (I-artikolu 21 tal-Att dwar I-Amministrazzjoni
Pubblika) ghadu ma dahalx fis-sehh. Laqghu wkoll b’ec¢ezzjonijiet fil-
mertu;

Rat it-Twediba Mahlufa mressqa mill-Kummissjoni dwar is-Servizz
Pubbliku fis-7 ta’ Novembru, 2014, li biha u ghar-ragunijiet hemm
imfissra, laqghet ghall-azzjoni attri¢i billi, b’mod preliminari (i) qalet li |-
azzjoni attrici waqghet ghaliex tressqet wara z-zmien mahsub fl-artikolu
469A(3) tal-Kapitolu 12 tal-Ligijiet ta’ Malta; (ii) galet li I-Qorti ma
jmisshiex tilga’ t-talbiet tal-attur ghaliex ma humiex misthoqqa fil-fatt u
fid-dritt ghaliex bhala Kummissjoni hija mxiet b’'mod ekwu u fil-gies tas-
setghat moghtijin lilha mil-ligi u ghalhekk I-eghmil taghha mhux suggett
ghal stharrig minn din il-Qorti ghall-finijiet tal-artikolu 115 tal-
Kostituzzjoni. Laqghet ukoll b’e¢cezzjonijiet fil-mertu;

Rat id-degriet taghha tal-10 ta’ Diéembru, 2014, li bih ordnat li gabel kull
hag’ohra tkun trattata I-ewwel ec¢ezzjoni tal-Kummissjoni mharrka dwar
jekk l-azzjoni attri¢ci nfethitx fiz-zmien i trid il-ligi. Wara li I-gharef
difensur tal-attur fisser ukoll in-natura tal-azzjoni attrici, |-imharrkin I-
ohrajn iddikjaraw li t-tielet eccezzjoni preliminari taghhom kellha
tinftichem ukoll bhala wahda fejn I-azzjoni attri¢i gieghda titgies li nfethet
wara z-zmien moghti mil-ligi;

Semghet ix-xhieda mressqga mill-imharrkin dwar I-imsemmija e¢c¢ezzjoni
preliminari;

Rat |-atti kollha tal-kawza;

Semghet it-trattazzjoni tal-avukati tal-partijiet dwar I-imsemmija
eccezzjoni;

Rat id-degriet taghha tat-3 ta’ Marzu, 2015, li bih halliet il-kawza ghal-
lum ghas-sentenza dwar |-imsemmija e¢¢ezzjoni preliminari;

Ikkunsidrat:

lIli din hija azzjoni ta’ stharrig gudizzjarju. L-attur huwa tabib kwalifikat bi
specjalizzazzjoni fil-qasam tal-kirurgija plastika. Huwa kien wiegeb ghal
sejha pubblika dwar hatra fil-qasam tal-kirurdija plastika fis-servizz

! Pag. 48 tal-process

pubbliku imma ma ntghazilx. Huwa jghid li I-ghazla ma twettqitx sewwa
ghaliex ma ttehidx gies tal-kwalifiki tieghu u tal-esperjenza oghla li huwa
kellu fug dawk i ntghazlu. Irid li 1-Qorti ssib li |-pro¢ess tal-ghazla
jithassar u li ssib ukoll li kien hu li kien jisthoqqlu jintghazel. Qieghed
jitlob ukoll il-likwidazzjoni u I-hlas tad-danni;

llli fost I-e¢cezzjonijiet preliminari li tressqu mill-imharrkin, hemm dik i
tghid li l-attur dam wisq ma fetah il-kawza u ma harisx iz-zmien li trid il-
ligi biex jitlob ir-rimediji li huwa gieghed jitlob f'din I-azzjoni tieghu;

llli din is-sentenza gieghda tinghata fuq din I-e¢¢ezzjoni preliminari;

[lli |-fatti rilevanti li johorgu mill-atti juru li fOttubru tal-2013 saret sejha
pubblika mill-Ministeru ghas-Sahha u [-Ministeru ghall-Familja u
Solidarjeta’ Soc¢jali ghall-mili ta’ postijiet ta’ “Higher Specialist Trainees”
fbosta ogsma u specjalizzazzjonijiet, fosthom dik tal-kirurgija plastika.
Din izs-sejha dehret fil-harga tal-Gazzetta tal-Gvern tal-4 ta’ Ottubru,
20137

[lli I-attur huwa tabib mediku li specjalizza fil-qasam tal-kirurdija plastika
u jhaddan kwalifiki akkademici miksuba kemm fMalta u kif ukoll minn
barra minn Malta;

lIli ghas-sejha pubblika fuq imsemmija kienu erbgha (4) t-tobba li ressqu
l-applikazzjoni fil-qasam tal-kirurgija plastika, maghdud l-attur. L-erba’
applikanti ressqu d-dokumenti mitluba u Ikoll gaghdu ghal intervista;

i fit-12 ta’ Dicembru, 2013, il-Kkummissjoni mharrka (aktar ’il quddiem
imsejha “il-KSP”) harget ir-rizultat. Dwar il-qasam tal-kirurgija plastika, I-
attur ma kienx fost il-maghzulin;

llli dakinhar stess, l-attur ressaq petizzjoni ta’ appell quddiem il-KSP kif
jitolbu r-regolamenti, u li fiha semma r-ragunijiet ghaliex gies li I-ghazla
dwar il-hatra fil-gasam tal-kirurgija plastika ma saritx sewwa®;

Illi fis-16 ta’ Jannar, 2014*, iIl-KSP baghtet twiegeb lill-attur dwar ilment |i
huwa ressaq dakinhar stess” li, minkejja li kien ressaq il-petizzjoni kontra
r-rizultat tal-ghazla, kienu nghataw il-hatriet lill-konkorrenti I-ohrajn
maghzula;

2 Dok “A”, fpagg. 7 sa 13 tal-process

® Dok “B”, fpagg. 14 — 5 tal-process

* Dokti “PSC001” u “CS2”, fpadg. 42 u 51 tal-process
® Dok “CS1”, fpag. 50 tal-process

lli blittra li ggib id-data tal-10 ta’ Frar, 2014° (btala pubblika), il-KSP
baghtet tgharraf lill-attur li, ghar-ragunijiet hemm imfissrin lilu, ma kenitx
tqis li kien hemm ragunijiet tajbin bizzejjed biex thassar ir-rizultat u tatu
hamest (5) ijiem tax-xoghol minn dakinhar biex, jekk jidhirlu li kien hemm
xi fatti materjali li setghu jolqtu I-ilmenti tieghu, kellu jibghathomlha
ghaliex fin-nuqqas ir-rizultat kien jibga’ kif inhu. Jidher li I-attur wiegeb
fit-13 ta’ Frar, 2014;

I1li fit-28 ta’ Frar, 2014’ il-KSP gharrfet lis-Segretarju Permanenti fi hdan
II-Ministeru tas-Sahha li kienet approvat I-ghazla ta’ tnejn minn fost il-
konkorrenti ghall-mili tal-hatra ta’ trainees fil-gasam tal-kirurgija plastika
b’sehh minn dakinhar. L-attur madankollu kien inghazel bhala “specialist
trainee” fil-qasam tal-kirurgija in generali u nghata I-hatra f'Marzu tal-
2014 u acéettaha®;

I1li fil-bidu ta’ Marzu®, l-attur gabbad avukat biex jikteb fismu lill-KSP biex
jilminta maghha li, minkejja li I-istess Kummissjoni ma kenitx ghadha
gatghetha dwar il-petizzjoni tieghu, kienet awtorizzat il-hatra li huwa kien
applika ghaliha;

Illi b'ittra li ggib id-data tad-9 ta’ April, 2014°, il-KSP baghtet tgharraf lill-
attur li ma kienet sabet xejn §did mir-rapprezentazzjonijiet imressqa
minnu fit-13 ta’ Frar, 2014, li jwassluha biex tibdel id-decizjoni taghha tal-
10 ta’ Frar u gharrfitu li ghalhekk ma kellhiex ghalfejn tirrevedi r-rizultat
mahrug u li kienet tqis li I-kaz tieghu nghalag;

Illi fit-18 ta’ Settembru, 2014, I-attur ressaq protest gudizzjarju kontra I-
imharrkin li fih u ghar-ragunijiet hemm imfissra talabhom ihassru I-ghazla
maghmula w jersqu ghal-likwidazzjoni u I-hlas tad-danni li garrab
minhabba li ma ntghazilx;

i I-attur fetah il-kawza fit-8 ta’ Ottubru, 2014;

lIli ghal dak li jirrigwarda I-konsiderazzjonijiet ta’ dritt marbuta mal-
eccezzjoni taht ezami jibda biex jinghad li ghalkemm ma jissemma
mkien espressament fir-Rikors Mahluf, |-azzjoni mnedija mill-attur hija
dik ta’ stharrig gudizzjarju. Ghalkemm |-gharef difensur tal-attur fisser I-
istess azzjoni bhala “wahda generali’*?, ma hemm I|-ebda dubju Ii I-

® Dok “PSC002”, fpagg. 43 — 5 tal-process

" Dok “PSC003”, fpag. 46 tal-process

8 Xhieda ta’ Maureen Mahoney 3.3.2015, fpagg. 61 — 2 tal-process
° Dok “CS3”, fpagg. 52 — 3 tal-process

Dok “C”, fpagg. 16 — 7 tal-process

" Dok “D”, fpagg. 19 sa 22 tal-process

12 \Verbal fpag. 48 tal-process

azzjoni attri¢i hija mressqga fis-sura ta’ azzjoni mahsuba fl-artikolu 469A
tal-Kodiéi tal-Organizzazzjoni u Procedura Civili**. Dan johrog ukoll mill-
kliem u frazijiet imxerrda ’l hawn u ’l hinn mar-Rikors Mahluf, u kif ukoll
mir-rejazzjoni immedijata tal-imharrkin |-ohrajn meta saret I-istess tifsira
fisem l-attur waqgt I-ewwel smigh;

llli l-imsemmija eccezzjoni preliminari timxi fuq dak i jghid I-artikolu
469A(3) tal-Kodi¢i tal-Organizzazzjoni u Procedura Civili, u jigifieri |
kawza biex twaqga’ eghmil amministrattiv taht il-paragrafu (b) tas-
subartikolu (1) tal-imsemmi artikolu ghandha ssir fi zmien sitt xhur minn
meta min ikollu interess isir jaf jew sata’ sar jaf, skond liema jigi I-ewwel,
b’dak [-eghmil amministattiv;

llli biex din l-e¢¢ezzjoni tasal li tkun mistharrga, irid jirrizulta wkoll li I-
azzjoni li fiha titqajjem dik |-e¢¢ezzjoni tkun wahda ta’ stharrig gudizzjarju
tant I-imsemmi artikolu 469A. Kif inghad gabel, huwa minnu li I-imsemmi
artikolu ma jissemma mkien u qgatt fir-Rikors Mahluf. Madankollu, jekk
wiehed jifli sewwa t-talbiet (u I-premessi li jintrabtu maghhom) wiehed
ma jistax ma jgisx li I-ghan ewlieni tal-azzjoni attri¢i huwa dak li jhassar
decizjoni u |-process tal-ghazla tal-hatriet li ntalbu fis-sejha pubblika;

lIli meta wiehed jara x’tithem il-ligi bil-kliem “eghmil amministrattiv’ ghall-
finijiet tal-azzjoni ta’ stharrig gudizzjarju, wiehed isib li din tghodd fiha “I-
hrug ta’ kull ordni, licenza, permess, warrant, decizjoni jew rifjut ghal
talba ta’ xi persuna li jsir minn awtorita’ pubblika...”. Fil-kawza li I-Qorti
ghandha quddiemha, hareg li |-attur irid li tithassar id-decizjoni (mehuda
mill-KSP) |i biha nhareg ir-rizultat tal-bord tal-ghazla tal-hatra ta’
“specialist trainee” fil-qasam tal-kirurgija plastika. Mill-provi dokumentali
li tressqu, johrog li l-attur talab lill-KSP biex tregga’ lura dik id-decizjoni.
Meta ressaq atti gudizzjarji kontra I-imharrkin hu talabhom biex ireggghu
lura dik id-decizjoni u jaghmlu tajjeb ghad-danni li garrab minhabba dik
id-decizjoni;

[l minn dawn il-kostatazzjonijiet u fid-dawl tal-konsiderazzjonijiet kollha,
I-Qorti tasal ghall-fehma Ii I-azzjoni attri¢i hija tabilhaqq wahda ta’
stharrig gudizzjarju bil-hsieb li twaqqa’ dik id-decizjoni amministrattiva;

lli ghal dak li jirrigwarda azzjoni ta’ stharri§g gudizzjarju, il-ligi hija ¢ara
hafna li tghid li z-zmien imsemmi fl-artikolu 469A(3) tal-Kap 12 jghodd
biss ghal meta kawza ta’ stharrig gudizzjarju issir biex twagga’ eghmil
amministrattiv taht xi wahda mill-kawzali mahsuba fl-artikolu 469A(1)(b).

% Ara App. Civ. 31.5.2013 fil-kawza fl-ismijiet Karmenu Mifsud vs Awtorita’ dwar it-Trasport ta’ Malta

Dak iz-zmien ma jghoddx meta I-kawza tkun mibnija fuq I-artikolu
469A(1)(a). Fil-kaz tal-lum, azzjoni attri¢i taqga’ taht id-dispozizzjonijiet
tas-sub-artikolu (1)(b), u b’zieda ma’ dan, li din |-azzjoni tressqet ghaliex
ittiehdet decizjoni amministrattiva li minnha |-attur ihossu aggravat;

[lli I-imharrkin geghdin jghidu li l-attur nagas li jiftah il-kawza fl-imsemmi
terminu minkejja li kien ilu minn Frar tal-2014 jaf bid-decizjoni mehuda
sahansitra dwar il-petizzjoni li huwa kien ressaq fit-12 ta’ Di¢embru tal-
2013. Izidu jghidu wkoll li kull dubju dwar dak I|-gharfien jghib meta
wiehed iqis dak li jinghad fil-protest {udizzjarju mressaq minnu
f'Settembru tal-2014 Ii fih l-attur jaghraf li d-decizjoni tal-KSP dwar il-
petizzjoni tieghu ttiehdet fi Frar. Itemmu jghidu li I-ittra tad-9 ta’ April,
2014 (li fugha jistrieh l-attur bhala |-waqt tat-tluq taz-zmien tas-sitt (6)
xhur moghti lilu mil-ligi) ma kenitx id-data tad-decizjoni, imma biss ittra li
kienet tgharrfu li ma nghatawlhiex ragunijiet biex tibdel decizjoni li hija
kienet hadet xhur gabel u li ma kien hemm xejn aktar xi zzid;

[lli, min-naha tieghu, l-attur jishaq li sad-9 ta’ April, 2014, il-kwestjoni
mgajma fil-petizzjoni tieghu kienet ghadha ma nghalgitx. Huwa jghid i,
ladarba fid-decizjoni nnifisha tal-10 ta’ Frar, 2014 kien inghata I-fakulta’ li
jressaq “fatti materjali” li setghu jolqtu I-kaz tieghu, dan kien ifisser li jekk
huwa ngeda b’dik l-istedina dan kien ifisser li I-KSP kienet ghadha
miftuha biex terga’ tahsibha dwar id-decizjoni mehuda u ghalhekk il-kaz
ikun ghadu ma nqatax ghal kollox;

[lli huwa llum il-gurnata stabilit, li z-zmien ta’ sitt xhur imsemmi fl-artikolu
469A(3) tal-Kap 12 huwa wiehed ta’ dekadenza'®. Dan ifisser li tali
terminu ma jigix interrott jew sospiz bhalma jigri fil-kaz ta’ terminu ta’
preskrizzjoni. Fi kliem iehor, |-atti udizzjarji li normalment jitgiesu bhala
tajbin biex jinterrompu z-zZmien preskrittiv, jew il-fatt li jkunu ghaddejjin
diskussjonijiet bejn il-partijiet wara li jkun sar lI-eghmil amministrattiv ma
jservu xejn biex izommu I-moghdija tas-sitt xhur li ssemmi I-ligi.
Ghalhekk il-protest gudizzjarju li I-attur baghat fit-18 ta’ Settembru, 2014,
ma setax ihassar iz-zmien li kien lahaq ghadda;

i I-ligi ma ssemmi xejn dwar il-mod li bih parti mgarrba minn eghmil
amministrattiv issir taf b’dak I-eghmil li jkun. [l-ligi ma tghidx li z-zmien
jibda ghaddej minn meta |-parti interessata tirCievi taghrif formali jew
ufficjali miktub dwar id-decizjoni™: tghid biss li z-zmien ta’ sitt xhur jibda

* Ara fost |-ofrajn, P.A. RCP 2.2.2000 fil-kawza fl-ismijiet Gerard Zammit vs Awtorita’ tal-Ippjanar et (mhix pubblikata) ;
P.A. RCP 5.4.2001 (in parte) fil-kawza fl-ismijiet David Crisp vs Korporazzjoni Telemalta (mhix pubblikata) ; u App. Civ.
31.5.2002 fil-kawza fl-ismijiet Zamboni et noe vs Direttur tal-Kuntratti et (Kollez. Vol : LXXXVL.ii.313)

® Ara P.A. GV 27.6.2003 fil-kawza fl-ismijiet Dennis Tanti vs Ministru ghall-Izvilupp Soéjali et

jghaddi minn dak inhar li I-parti ssir taf jew messha ssir taf b’dak I-
eghmil, liema data tigi [-ewwel;

llli 1-Qorti tqis li wiehed imissu jaghraf bejn kaz fejn persuna tkun
mgharrfa b’decizjoni finali mehuda mit-tmexxija pubblika dwar xi talba
taghha u kaz fejn dik il-persuna, ghalkemm mgharrfa b’decizjoni bhal
dik, titlob lill-awtorita’ li tkun li terga’ tahsibha jew tirrikunsidraha. F’'kaz
bhal dan, il-Qorti tgis li d-dec¢izjoni mehuda tkun wahda tabilhaqq
ahharija u dak li jkun ghandu jiehu r-rimedju tal-istharrig minnufih u mhux
joqghod kull tant zmien jitlob ir-revizjoni bil-ghan li jibga’ jghid li I-process
ghadu miftuh. Wiehed ghandu jzomm quddiem ghajnejh li I-artikolu
469A innifsu (fis-sub-in¢iz (2) tieghu) jaghmilha ¢ara li, fkaz ta’ nuggas
ta’ twegiba min-naha tal-amministrazzjoni pubblika ghal xi talba, iz-
zmien jitqies li jibda ghaddej b’sehh minn xahrejn (jew zmien iehor
espressament mitlub minn xi ligi) minn meta ssir it-talba min-naha tac-
¢ittadin. Dan biex juri kemm il-ligi nnifisha, f'azzjoni bhal din, tfittex |i z-
zminijiet ghat-tehid tar-rimedju ghad-decizjoni ma jibqghux jiggebbdu
b’mod artifi¢jali. Fil-kaz li I-Qorti ghandha quddiemha, ma jidhrilhiex li ¢-
cirkostanzi juru haga bhal din u dan tghidu ghal aktar minn raguni
wahda;

[lli, fl-ewwel lok, kienet il-KSP nnifisha li meta harget bid-decizjoni taghha
tal-10 ta’ Frar 2014 dwar il-petizzjoni mressga mill-attur fDicembru ta’
gabel, stiednet lill-attur biex jekk jidhirlu li kien hemm xi cCirkostanzi
fattwali materjali “which might warrant a change in the Commission’s
conclusions”® kellu jressaghom. Mhux hekk biss, imma tatu zmien gasir
ta’ hamest ijiem tax-xoghol biex jaghmel dan. L-attur jidher li ngeda
b’dik l-istedina fi zmien tlitt ijiem. Minn kliem I|-istedina nnifisha, il-Qorti
tara li I-KSP kienet gieghda taghmilha ¢ara li d-decizjoni mehuda minnha
setghet, jekk ikun il-kaz, tinbidel. II-Qorti ma tixtiegx temmen Ii I-KSP
kienet sejra taghmel stedina bhal dik bil-ghan i tghaddi lill-attur biz-
zmien jew biex taljenah milli jiehu |-passi mehtiega ghat-tehid tar-rimedju
tieghu. Langas ma tkun haga ta’ tmexxija xierqa tal-amministrazzjoni
pubblika li kieku kellu jsir hekk: ghall-kuntrarju, ghaliex il-Qorti temmen |i
I-KSP riedet timxi bl-oghla livell ta’ bona fidi, tat lill-attur opportunita’ ohra
biex, jekk tabilhaqq kellu, jgib ’il quddiem provi materjali godda li setghu
jbiddlulha fehemitha. Wara kollox, hareg mill-provi li din hija I-prassi |i |-
KSP issegwi fkazijiet bhal dawn®’;

[lli fit-tieni lok, meta I-KSP harget |-approvazzjoni taghha ghall-hatra taz-
zewq kandidati fit-28 ta’ Frar, 2014, l-attur ma kienx fost il-maghzula u

16 Ara Dok “PSC002”", fpag. 44 tal-process
7 Xhieda ta’ Dr Christine Schembri 3.3.2015, fpag. 57 tal-process

ghalhekk ma kienx mgharraf b’dik id-decizjoni. Tqum xi ftit tal-kwestjoni
minhabba I-fatt li mix-xhieda hareg li sat-3 ta’ Marzu, 2014, kien offert u
hu acc¢etta |-hatra ta’ “specialist trainee” fil-qasam tal-kirurgija generali.
|zda I-Qorti ma hijiex ghal kollox konvinta li I-a¢¢ettazzjoni min-naha tal-
attur ta’ dik il-hatra kienet tfisser ir-rinunzja tieghu ghall-ilment |i kien
ressaq li ma kienx intghazel bhala “trainee” fil-qasam tal-kirurgija
plastika. F’kull kaz, biex rinunzja tkun tghodd, trid tkun wahda espressa
u dan ma garax. Mhux hekk biss, imma, ftit jiem wara li huwa nghata I-
hatra fil-kirurgija generali, kien qabbad avukat biex juri li kien ghadu
jistenna decizjoni dwar I-ilment originali tieghu;

I1li, fit-tielet lok, mill-istess xhieda mismugha®® hareg li “d-deéizjoni finali”
jew “l-ahhar decizjoni” tal-KSP ittiehdet fil-komunikazzjoni mibghuta
minnha lill-attur fid-9 ta’ April, 2014. Jekk inhu hekk, allura z-zmien utli
biex huwa jfittex ir-rimedju tieghu beda ghaddej minn dakinhar u mhux
gabel. Kien fdak il-waqt li I-KSP qalet I-ahhar kelma dwar id-decizjoni
taghha fuq l-ilment tal-attur. Il-fatt li [-ahhar kelma tenniet il-kelma u -
fehma ta’ gabel ma jfissirx li sa dak il-hin ma kenitx ghadha miftuha biex
tibdel dik il-fehma jew dik id-decizjoni. Kien f'dak il-waqt ukoll li I-attur
sar jaf x’kien gara mill-ilment tieghu u seta’ jara kif sejjer jirregola ruhu;

lIli ghalhekk, minhabba li I-attur fetah il-kawza sewwasew ftit gabel ma
ghaddew is-sitt xhur moghtija lilu mil-ligi, [-Qorti ma ssibx li I-e¢¢ezzjoni
preliminari hija misthogga u mhijiex sejra tilgaghha;

Ghal dawn ir-ragunijiet, il-Qorti gieghda taqgta’ u tiddeciedi billi:

Tichad l-ewwel e¢cezzjoni preliminari tal-Kummissjoni mharrka u t-
tielet eccezzjoni preliminari tal-imharrkin |-ohrajn safejn din tirreferi
ghat-tmexxija fwaqtha tal-azzjoni min-naha tal-attur u ssib li l-azzjoni
attrici tressqet fiz-zmien moghti lilu mil-ligi;

Tordna |i I-kawza tissokta bil-gbir tal-provi u t-trattazzjoni fil-mertu, bla
hsara ghall-e¢cezzjonijiet preliminari li ghadhom mhux trattati; u

Tordna li I-imharrkin ihallsu |-ispejjez marbuta mal-e¢cezzjoni mertu ta’
din is-sentenza.

'8 |bid. fpag. 58 tal-process

